
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ফরমায়েসি গল্প w©ዔ »
-সে যাই হােক। ঘোষাল এতক্ষণে গল্পটা বেশ গুছিয়ে এনেছে। কুলীন ব্ৰাহ্মণের মেয়ে, এতদিন বিয়ে হয়নি, শেষটায় ভগবানের অনুগ্রহে কেমন বর জুটে গেল। একেই ত বলে প্রজাপতির নির্বন্ধ। ঘোষাল, তাের মুখে ফুলচন্দন পড়ুক। তুই যে খালি ব্ৰাহ্মণের ছেলের জাত বঁচিয়েছিস তাই নয়-ব্ৰাহ্মণের মেয়ের বাপেরও জাত বঁচিয়েছিস । এখন নিশ্চিন্ত মনে গল্প বলে যা। কি খেয়ে গল্প বলিস বল ত ? এবার তোকে বিলেতি খাওয়াব ।
—হুজুরের প্রসাদ চরণামৃত জ্ঞানে পান করব, তারপরে মুখ দিয়ে বেরবে অনর্গল বিলেতি গল্প। এখন যা হল শুনুন :-
ভালবাসা জিনিসটে অন্তত কাব্যে একটা সংক্রামক ব্যাধি। কবিরা এক জনের মনের সিগারেট থেকে আর একজনের মনের সিগারেট ধরিয়ে নেন। কাব্যের এ হচ্ছে মামুলী দস্তুর। তাই আমাকে বলতেই হবে যে ব্ৰাহ্মণের ছেলের ভালবাসার ছোঁয়াচ লেগে সেই কুলীনকুমারীর মনে শ্যাম্পেনের নেশার মত আস্তে আস্তে ভালবাসার রং ধরতে
সুরু করল।
--কি বললি ? শ্যাম্পেনের নেশার মত আস্তে আস্তে ! গাছে না। উঠতেই এক কঁাদি । বিলেতির নাম শুনেই অজ্ঞান হয়েছিস আর বেফাঁস বকছিস। বেটা খাঁটির খদের, শ্যাম্পেনের গুণাগুণ তুই কি জানিস। পোর্ট বল-আমার ত আর কিছু জানতে বাকি নেই। শ্যাম্পেনের নেশা হয় ধরে না, নয় চট করে মাথায় চড়ে যায়। ভালবাসার নেশা যদি আস্তে আস্তে চড়াতে চাস ত সোরীর সঙ্গে তুলনা দে-গোলাসের পর গোলাসে যা রেক্তার গাঁথুনি গেথে যায়!
--হুজুর ঠিক বলেছেন, মেয়েমানুষের মনে ভালবাসা আস্তে আস্তে বাড়ে বটে, কিন্তু তার বনোদ খুব পাকা হয়। ওদের মনে ও-বস্তু একবার শিকড় গাড়লে তা আর উপড়ে ফেলা যায় না, কেননা সে শিকড় শুধু ভিতরের দিকেই ডুব মারে। কিন্তু হুজুর এইখানে একটু মুস্কিলে পড়েছি। স্ত্রীলোকের ভালবাসা বর্ণনা করা যায় না, কেননা তার

		 এই পাতা শেষ সম্পাদিত হয়েছে ০৪:৩৩টার সময়, ৩১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

